
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভাই বোেন।
২৫


যাবে।” তা শুনে বোনটি তাড়াতাড়ি বল্ল, “দাদা ও জল খেয়োনা!” সে বল্ল, “আচ্ছা চল দেখি আর ঝরণা পাই কি না।” কিছু দূরে গিয়ে তারা আর একটি ঝরণা দেখতে পেল। কিন্তু ভাই যেই জল খেতে যাবে, অমনি ঝরণা বল্ল, কুল্, কুল্, কুল্, কুল্। জল খেওনা! খেলেই ছাগল হয়ে যাবে।” বোনটি সে কথা শুনতে পেয়ে তার ভাইকে জল খেতে বারণ করল। কিন্তু ভাইটি কিছু শুন্তে পায় নি, আর তার বড্ড জল তেষ্টা পেয়েছিল, তাই সে রাগ করে বল্ল, “তুমি বুঝি আমাকে জল খেতে দেবেনা। আমি জল তেষ্টায় মরে যাচ্ছি। এরপরে যে ঝরণা পাব তার জল আমি খাবই খাব।”

  খানিক দূর গিয়ে তারা আরেকটা ঝরণা দেখ্তে পেল, তাতে সুন্দর পরিষ্কার জল তক্ তক্ করছে। কিন্তু বোন শুনতে পেল ঢেউ গুলি বল্ছে, “জল খেওনা, খেওনা। খেলেই হরিণ হয়ে যাবে।” এবারেও সে তার ভাইকে জল খেতে বারণ করল, কিন্তু ভাই তার কোন কথাই শুন্ল না। সে দুহাতে করে জল নিয়ে ঢক ঢক করে খেয়ে ফেল্ল—আর অমনি সে একটি হরিণ ছানা হয়ে গেল। তার বোন তখন কত কাঁদল। কিন্তু কেঁদে আর কি হবে, যা হবার তা’তো হয়েছে। তাই সে তার পায়ে থেকে রূপোর মল খুলে হরিণের গলায় পরিয়ে দিল, তারপর কচি ঘাসের দড়ি পাকিয়ে, সেই দড়ি দিয়ে হরিণছানাটিকে বেঁধে নিয়ে চল্ল।

 এমনি করে অনেক দূরে গিয়ে এক জায়গায় সে দেখ্ল যে

		 এই পাতা শেষ সম্পাদিত হয়েছে ১১:৪৫টার সময়, ৫ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

